
Saksprotokoll i fylkestinget -  29.09.2020 
 
Avrøysting 
 
Innstillinga vart samrøystes vedteke. 
 
Vedtak 
 
1. Fylkestinget vedtek dette mandatet til prosjektstyret for Fagskulen i Vestland:  
Prosjektstyret skal etablere ein samla fagskule for Vestland fylke som bygger på noverande 
Fagskulen i Sogn og Fjordane og Fagskolen i Hordaland. Den nye fagskulen skal fullt ut vera i 
samsvar med «Lov om høgare yrkesfaglig utdanning» / fagskulelova, av 08.06.2018, og skal syte 
for at fylkeskommunen skal kunne tilby akkreditert fagskuleutdanning i samsvar med behovet for 
høgare yrkesfagleg kompetanse i Vestland.  
 
Prosjektstyret skal i prosjektperioden handsame saker som vedkjem den nye eininga m.a.: Tilsette 
prosjektrektor, tilsette rektor, utforme tilbodsstrukturen for 2022 / 2023, fastsette forskrift om opptak 
og rangering, eksamen, disiplinære sanksjonar, klagehandsaming og skikkavurdering, og fatte 
vedtak om eventuelle vesentlege endringar i studieplanar som skal godkjennast av NOKUT. Nye 
lokale forskrifter må vere sendt på open høyring og vedteke av prosjektstyret før samanslåinga trer 
i kraft. Forskriftene skal offentleggjerast i Norsk Lovtidend. Prosjektstyret skal vedta eit 
kvalitetssystem for den nye fagskulen som skal bidra til å undersøkje og sikre kvaliteten ved 
utdanningane ved fagskulen.  
 
Prosjektstyret skal i samarbeid med prosjektrektor fastslå dei overordna prinsippa for 
organisasjonsstrukturen i den nye fagskulen. Prosjektstyret skal også legge til rette for å utvikle ein 
felles organisasjonskultur, og eit felles verdigrunnlag for Fagskulen i Vestland.  
 
Følgjande grunnprinsipp vert lagt til grunn:  
• Studentane skal møte ei opplæring med høg kvalitet  
• Fagskuleutdanninga skal bidra til berekraftig forvaltning av ressursar  
• Fagskuleutdanninga skal bidra til regional kompetanseutvikling og vekstkraftige lokalsamfunn i 
samarbeid med lokalt og regionalt arbeidsliv 
 
Den nye fagskulen skal vere operativ frå 01.01.2022. Prosjektstyret skal seinast avslutte sitt arbeid 
31.12.2021, eller når nytt styre for den nye fagskulen er oppnemnd.  
 
2. Prosjektstyret skal bestå av 9 medlemar :  4 folkevalde eigarrepresentantar  2 
arbeidslivsrepresentantar  1 administrativ eigarrepresentant  1 studentrepresentant  1 
tilsettrepresentant.  
 
3. Det skal veljast varamedlem for tilsettrepresentanten og studentrepresentanten. 
Varamedlemmer tiltrer alle prosjektstyremøter. Der fast tilsettrepresentant eller 
studentrepresentant til dømes er tilsett eller student ved Fagskulen i Sogn og Fjordane, skal 
varamedlem være frå Fagskolen i Hordaland, eller omvendt.  
 
4. Fylkestinget gjer val av medlemar og varamedlemar som eigarrepresentantar etter innstilling frå 
valnemnda.  
 
5. Fylkestinget gjev fylkesrådmann fullmakt til å oppnemne 1 medlem og 1 varamedlem som 
administrative eigarrepresentantar til prosjektstyret for Fagskulen i Vestland.  
 
6. Fylkestinget gjev fylkesrådmann fullmakt å oppnemne 2 medlemar og 1 varamedlem som 
representantar for regionalt arbeidsliv til prosjektstyret for Fagskulen i Vestland.  
 
7. Fylkestinget vel leiar og nestleiar etter innstilling frå valnemnda.  
 
8. Fylkestinget vedtek framlegg til vedtekter for prosjektstyre for Fagskulen i Vestland (slik det går 
fram av saksutgreiinga, må oppdaterast med endringar som vert gjort i mandatet)  
 



9. Fylkestinget føreset at det vert tilført tilstrekkeleg økonomi, administrative ressursar og 
støttefunksjonar frå fylkeskommunen til gjennomføring av samanslåinga. 
 


